
inspector Leo Caldas
€ moi cofiecido na
cidade de Vigo por
levar un programa
na radio, Patrulla nas ondas, ao
que telefonan os ointes para
manifestar as sas queixas, a
maioria delas competencia dos
municipais. No seu traballo de
policia conta cun axudante, o
axente Rafael Estévez, grande
coma un mundo, trasladado
desde Zaragoza polo seu
caracter arroutado e uns modais
pouco ou nada temperados
que os pofien en madis dunha
situacion comprometida. Son os
compoiientes da clasica parella
que se contrap6n pola diversidade
dos seus caracteres, trazados,
sobre todo no caso de Rafael,
de xeito bastante esquematico,
mais ben caricaturesco; o
zaragozano non comprende
aidiosincrasia galega, tamén
abondo caricaturizada, o que da
pé a algunhas escenas divertidas
e ao desgusto do comisario.

Para resolver o asasinato de
Lois Reigosa, saxofonista homo-
sexual que toca todas as noites
no Grial xunto cun contrabaixista
irlandés e unha pianista, deberan
introducirse no mundo dos labo-
ratorios, no dos bares de ambien-
te e, de esguello, no da alta so-
ciedade, ainda que non se afonda
demasiado en ningin deles.

A cidade de Vigo e os seus
arredores, escenarios da novela,
son obxecto de descriciéns mais
que correctas que alternan cos
didlogos e o desenvolvemento
da accién sen cansar en ningin
momento, pois estan moi equili-
bradas. O ritmo € o fluido que se
espera neste tipo de obras e a ha-
belencia do autor débese que non

decaia ao longo das duascentas
corenta e pico paxinas, escasas
ao meu entender.

En efecto, a parte final, a que
nos leva a resolucién da mor-
te de Lois Reigosa, semella un
chisco precipitada, coma se o
autor quixese rematar canto an-
tes. Nese sentido decepciona un
pouco que non se demorase mais
en despistar ou enguedellar o lec-
tor, que xa vifia imaxinando que
o0 aparente culpable non era mais
ca unha cortina de fume.

A novela conta con todos os
ingredientes do xénero, mesmo
pequenos asomos da vida persoal
e familiar de Leo Caldas; non fal-
tan anécdotas humoristicas pro-
tagonizadas por Rafael Estévez
que nos fan sorrir, malia que nal-
glns casos se deban a esa tépica
idiosincrasia galega xa referida;
tampouco falta unha significati-
va variedade de personaxes que
se van sucedendo para conferirlle
verosimilitude ao desenvolve-
mento da trama.

No caso de que esta sexa a pri-
meira entrega dunha serie, 0 au-
tor non empezou con mal péeé
de esperar que nas futuras os ca-
racteres dos protagonistas vaian
crecendo e conformandose até
pofiernos diante de personaxes
mais complicados e completos.

Se cadra para o lector afeccio-
nado de verdade 4 novela negra,
con lecturas abondas sobre o seu
lombo, esta non achegue mais
ca unha trama cun enigma que
cémpre resolver, mais sen gran-
des sobresaltos nin sorpresas. Po-
rén, para os que ainda non nave-
garon en exceso por eses mares,
constitde unha boa ocasién para
pasar unhas horas entretidos e
gozar dunha prosa coidada.

// Uxia Casal



